
  

VOLDA KOMMUNE 
 

 

MØTEINNKALLING 
 
Utvalg: Tenesteutval for oppvekst og kultur 
Møtestad: møterom Dalsfjord, Volda rådhus 
Dato: 05.12.2017 
Tid: 13.00 

 
Oppmøte klokka 12.30 med synfaring i Engeset barnehage. Alle møter der. 
 
Møtestart klokka 13.00 på rådhuset. 
 
Astrid Gjersdal frå frivilligsentralen orienterer om opplevingskort og utstyrsentral 
 
Miljøterapeut Inger Stine Bjørneset orienterer om arbeidet med ungdom med fråvær som uroar. 
 
 
 
Forfall skal snarast meldast til servicekontoret/utvalsekretær på telefon 70 05 87 00 eller  
postmottak@volda.kommune.no, som kallar inn vara. Varamedlemer møter difor berre etter eiga 
innkalling. 
 
Folkevalde, både medlemer og varamedlemer, plikter å møte jf. kommunelova § 40 nr. 1, med 
mindre det ligg føre gyldig forfall.  
 
Den som ønskjer å stille spørsmål om sin habilitet i ei sak, jf. forvaltningslova § 6 og 
kommunelova § 40 nr. 3, skal melde dette til utvalsekretær i god tid før møtet. Dette også 
grunna eventuell innkalling av varamedlem, jf. forvaltningslova § 8, 3. ledd.  
 
Møtet er ope for publikum, men kan verte lukka ved handsaming av saker som inneheld 
informasjon som er unnateke offentlegheit.  
 
Saksdokumenta er lagt ut til offentleg ettersyn på Volda kommune si heimeside 
https://innsyn.ssikt.no/volda/dmb  og på servicekontoret.  

VOLDA KOMMUNE 
 

 

SAKLISTE 
 
 
Saksnr. Sak Arkivksak 
PS 17/17 Godkjenning av innkalling og saksliste 

 
 

PS 18/17 Godkjennig av møteprotokoll frå forrige møte 
 

 

OS 4/17 Orienteringssaker  
OS 5/17 Referat SU (Samarbeidutvalsmøte) Volda ungdomsskule  
OS 6/17 Samarbeidsutvalmøte Sollia Barnehage  
OS 7/17 Samarbeidutvalsmøte (SU) Dalsfjord skule  
OS 8/17 Referat frå møte i SU, Engeset barnehage 

 
 

PS 19/17 Høyring - Kulturminneplan 2016/102 
 

PS 20/17 Ungdomsklubb 2014/979 

PS 17/17 Godkjenning av innkalling og saksliste

PS 18/17 Godkjennig av møteprotokoll frå forrige møte

OS 4/17 Orienteringssaker



 

VOLDA KOMMUNE 

Volda ungdomsskule 
 

 

Postadresse: rektor.vus@voldaskulen.no www.voldaskulen.no/vus 

Postboks 263 Telefon: Telefaks: Org. nr:  
6101 Volda 70074221 70074230 939 760 946  

      

Til medlemene i Samarbeidsutvalet 
 
Tilstades: Morten B. Ottesen, leiar FAU, (vara Even Haavik, tilstades delar av møtet) 
Elin Høydal Vatne, nestleiar FAU, (vara Åsrun Eli Håvik- ikkje tilstades) 
Ove Krumsvik, repr. for lærarane 
Bintou S.C. Bjørkedal, leiar elevråd 
Ivar Vatne, nestleiar elevråd 
Inghild Remøy, repr. for kommunen 
Inger-Anne Kvamme, rektor, sekretær 
 
Siri Skaland, repr. for lærarane- hadde meldt avbod 
 
 

Referat frå møte i SU  
torsdag 26. oktober kl. 19.00 på musikkrommet på Volda ungdomsskule  
 
 
SAKLISTE: 

1. Godkjenning av innkalling og sakliste 
 

2. Konstituering  
Leiar i FAU var valt til leiar og nestleiar i elevråd vart valt til nestleiar. Rektor er sekretær. 
 

3. Samansetjing av Skulemiljøutval, sjå vedlegg Utdrag frå kap 11 i opplæringslova. Rektor 
orienterte også om mandat og funksjon til SU og type saker som det kan vere naturleg for SU å 
engasjere seg i. 
 

4. Informasjonssaker 

 Skulen si Handbok 2017-18/verdigrunnlag: «Volda ungdomsskule (VUS)- der alle er 
med» er skulen sitt motto som ligg til grunn for all aktivitet ved skulen. Skulen legg 
avgjerande vekt på å byggje positive relasjonar mellom vaksne og elevar og på å utvikle 
trygge og inkluderande klasse- og skulemiljø. Opplæring & oppvekst (OO) sin visjon: 
«Volda kommune har trygge barn og unge som deltek, meistrar og lærer» er også ein 
del av VUS sin visjon i tillegg til  Kvalitetsplanen til OO sine verdiar; raus, modig, 
kompetent og lærande. Visjonen og den pedagogiske plattforma skal liggje i botnen for 
alt pedagogisk arbeid ved Volda ungdomsskule. 

 Status ombygging/renovering VUS: FAU 2016-17 var aktive og viste eit stort 
engasjement med å skape merksemd rundt skulen sine behov. FAU var sist skuleår med 
på fleire møte med ordførar, oppvekst- og eigedomssjef og det vart bestilt ein 
tilstandsrapport som i desse dagar blir offentleggjort på møte i formannskapet okt/nov 
og som rektor vil vidaresende til årets FAU. Utifrå denne tilstandsrapporten må det 
gjerast vurderingar på ambisjonsnivået i det vidare arbeidet med skulen, der 
ytterpunkta er berre å ta hand om tekniske manglar som vert skildra i rapporten kontra 
nybygg. Siri Birkeland Solheim er prosjektleiar. I den vidare prosessen vil brukargruppa 
bli viktig og prosjektleiar vil i sitt arbeid ha dialog både med brukargruppa og 
byggenemnd. 

Vår ref.:  Side 2 av 2 

 

 Satsingsområde: Vurdering for læring: Rektor informerte om skulen sitt utviklingsarbeid 
i høve vurdering for læring med fokus på å gi elevane god undervegsvurdering og 
mindre fokus på karakterar. 

 

 Anna info frå FAU: Psykisk helse og nettvett: Skulen har eit godt samarbeid med 
helsesøster og politi og i miljøveka (v.40) gjennomførte Pål Inge Olsen og Lisbeth 
Hoggen Totland eit opplegg rundt nettvett og psykisk helse i alle klasser. Elevane hadde 
på førehand notert ned tema/ spørsmål som Pål Inge og Lisbeth hadde budd seg på og 
dei hadde også laga opplegget i samarbeid med kontaktlærarane og nytta m.a. case der 
elevane vart aktiviserte.  

 

 
 

5. Prioritering av saker for skuleåret 2017-18: Inneklimaet i klasseromma og skuleturar kom opp 
som aktuelle saker. 

 

 
 
 
 
Volda, 30.10.17 
 
Inger-Anne Kvamme    
sekretær       

 VOLDA KOMMUNE 
Sollia barnehage 

Postadresse: styrar.sollia@volda.kommune.no http://www.volda.kommune.no 
Heltnevegen 15 
6103 Volda 

 
Telefon: 70076993 

 Org. nr: 
975310442 

 

     

Foreldrerepresentant Tyristova-  leiar :  Oddbjørn Nygård 
Vararepresentant Tyristova:    Veronica Roseth        
Foreldrerepresentant Askeladden:        Tarjei Almestad 
Vararepresentant  Askeladden: Hanne Flake Botnen 
Foreldrerepresentant Tommeliten: Rebekka Batts 
Vararepresentant  Tommeliten: Maren Leikanger Løken 
Foreldrerepresentant Veslefrikk:      Stian Fagerli Storeide 
Vararepresentant   Veslefrikk: Marianne Hustvedt  
Kommunal representant:                 Inger Tove B Simones 
Vara Kommunal representant:        Kaspar Selvik 
Representant Førskulelærarar:        Synnøve Hagen 
Representant Fagarbeidar/assistent:  Aud Nedrelid 
Vararepresentant personalet:                         Elisabeth F. Sætre  
 
 
REFERAT FRÅ MØTE I SAMARBEIDSUTVALET (SU) I SOLLIA BARNEHAGE 
 
Tid:   tysdag 10.okt. 2017 kl. 18.30 – 20.30 
Stad:  Sollia barnehage 
 
Desse var ikkje til stade: Rebekka Batts, Veronica Roseth, Elisabeth F. Sætre, Inger Tove B 
Simones og Kaspar Selvik (sistnemnte hadde ikkje gitt beskjed) 
 
Saker: 

12/17  Gjennomgang av sentralt lovverk og lokale retningslinjer for Samarbeidsutvalet i 
Sollia barnehage og konstituering av SU. 

  
Gjennomgang av formelt lovverk  som regulerer Foreldrerådet og  Samarbeidsutvalet.  
(Lov om barnehager § 4 og kapittel 5 i Rammeplan for barnehagen) 
I tillegg kan SU vedta eigne oppgaver som då gjeld for eit år av gangen. Vi såg på det som har vore og 
vart samd i å lage til eit skriv på dette slik at komande representantar veit kva som gjeld av oppgaver. 
Konstitueringa vart rask unnagjort. Det er ynskjeleg at begge representantane møte på SU-møta, men 
kvar avdeling har berre ei stemme dersom det skal stemmast over ei sak. Er begge til stade, vert det 
representanten si stemme som tel.  

 
 

13/17  Tilbakeblikk på saker og evt vidare oppfylgjing. 
 
Underteikna hadde sett gjennom saker som var jobba med, men ikkje avslutta. Dette var prosjektet 
der vi skal opparbeide «Sletta» ilag med Oppigarden. Vart dette stoppa pga ei framtidig utbygging? 
Kan verte nokre år til, er ikkje sikkert at det berører området. Ann-Iren sjekkar kvar saka står no. Vilje 
for å jobbe vidare med denne. 

Vår ref.:  Side 2 av 3 

Uteleikeplass for dei yngste barna. Vart teke opp i SU 2014, men ingenting har skjedd. Det er vanskelg 
å få gjennom behovet for pedagogiske tilrettelagt aktivitetsområde ute for dei minste barna. Det 
trengs. Har ikkje vore laga til noke ute sidan 1.åringane «erstatta» 6-åringen i barnehagen. 
Rammeplan 2017 er klar på at barnehagen skal tilby variert og utfrodrande miljø ute og inne for alle 
aldersgrupper. Styrar har skreve ein mail til leiar for Oppvekst og til teknisk for å finne ut kva som 
må/kan gjerast for å få dette til. Vi ynskjer eit gjerde og nokre små apparat (godkjent og lette å lage 
sjølv. Kan lett flyttast). Det har ei kostnadside som SU meiner må dekkast av kommunen(teknisk?)  
Dette vil vi jobbe aktivt med for å få til våren 2018. 
 

 
14/17 Nye saker. 
 Både foreldre, personale og kommunale representanter,  fremmer saker som er 

aktuelle. 
 
Styrar tok opp sterke føringar i ny RP der foreldre SKAL ha medråderett. Korleis få dette til? 
Dette vart diskutert oppimot årsplan, foreldremøte, val av SU-representanter. Foreldrene  meinte at  
det var vanskeleg å involvere seg i det pedagogiske innhaldet, men at dei gjerne kunne bidra med 
hjelp, køyring og anna. Dei sa og at grunnen til at dei ikkje involverte seg så mykje kunne ha  
samanhang med at dei opplevde barnehagen som ein god plass å vere, dei hadde tillit til personalet  
og gav positive attendemeldingar både på fagleg innhald og måten vi jobba på. Dei trudde og at  
eventuelle attendemeldingar om misnøye ville foreldre tore å ta opp. Dette er motiverande for  
personalet, men det er og veldig motiverande når foreldre kjem med konkrete attendemeldingar og  
etterspør. Som td om vi nyttar systematisk observasjon i barnehagen.  
 
Styrar informerte i samband med det, om observasjonsmetoden «Med blikk på barnet» og at det var  
ein metode som hadde gitt svært gode resultat på endå betre samspel med barn der det hadde vore  
utprøvd, noko vi trur vil skje her og. Dette førte samtala vidare til samtykkeskjema og filming.  
Sidan barnehagen ikkje hadde fått inn så mange svar på nokre av avdelingane, var det fleire av  
foreldrerepresentantane som sa dei hadde gløymt det og at vi MÅTTE spørje dei som ikkje hadde  
levert. Dei meinte at det var verre at barna deira kanskje ikkje fekk vere med på dette enn at det vart  
spurt ein gang for mykje. På leiarmøte same dag, var vi innstilt på å filme dei vi hadde fått skjema frå,  
men dette endra foreldrerepresentantane.  
 
Styrar tok opp to saker: Foreldremøte og val av foreldrerepresentanter. 
Vi diskuterte om det skulle vere felles foreldremøte om hausten, om det skulle vere delt- oppimot  
fordeler og ulemper med ulike organiseringar. Styrar hadde kopiert opp ein del artiklar frå FUB som  
gjaldt akkurat dette. Ingen konklusjon, men mange nyttige innspel som vart notert. 
Ein av utfordringane er at vi ikkje har store nok rom der det er råd å lage til gode møter. 
 
Når det gjaldt val av  foreldrerepresentantar, har ulike måtar vore prøvd, men den beste måten er  
kanskje ikkje funnen. Mange gode tips frå SU-representantane som vi vil ta opp i barnehagen for  
drøfting. Eit forslag var at ped.leiar på kvar avdeling berre spurde nokon, men og andre måtar der vi  
slepp nytte så lang tid på dette på foreldremøte. Vi snakka og om at eit felles tema som engasjerte  
foreldre, kunne vere lurt. Det vert eit felles foreldremøte for alle foreldre i Voldabarnehagen i mars  
2018.  

Vår ref.:  Side 3 av 3 

 
Vi snakka litt om ulike arrangement i barnehagen som foreldre kunne vere med på; lysfest før jul om  
været vert bra og  dugnad til våren på uteleikeplassen.  
 
Til slutt vart det tatt opp saker som hadde vorte drøfta på foreldremøte avdelingsvis:  
Parkering av biler rett framfor eller ved sida av porten. Etter årevis med venting på ny  
parjkeringsplass, er det no god plass! Alle foreldre vert bedd om å parkere der det er oppmerka pga  
sikkerheit og  sikt! Det andre er at alle må slå av motoren når dei forlet bilen. Ingen er sikra for at barn  
som ventar i bilar kan finne på å gå inn i bil som er i gang. Det kan verte farleg! 

 
 

15/17  Gjennomgang og godkjenning av årsplan 2017-18 
 
Årsplanen er underteikna og sendt ut. Alle foreldra i SU syns planen er både fagleg god, oversiktleg og 
bruksvennleg. Også til å skrive inn i heime. Det er mykje arbeid med ein slik plan og det kostar ein 
del å trykke den opp, men om vi i barnehagen veit at foreldre les og brukar den, er det verdt det 

 
 

Neste møte vart bestemt til tysdag 29. nov til same tidspkt. 

 
Ann-Iren Ulvedal 
-sekretær – 

Hei.
 
Barnehagane vart oppfordra til å sende referat frå Samarbeidsutvalmøter til utvalet for oppvekst og kultur.
Sender difor dette frå Sollia til TOK.
 
Slik eg forstår var det til postmottak vi skulle sende det. Om dette ikkje stemmer, kan de då vere snill å gje meg
attendemelding om kvar eg sender det?
 
 
 

 

Ann-Iren Ulvedal
styrar
Sollia barnehage
Telefon: 70 07 69 93/ Mobil: 48 14 80 86
www.volda.kommune.no

 VOLDA KOMMUNE 
Dalsfjordskule 

Postadresse: rektor.dalsfjord@voldaskulen.no www.voldaskulen.no/dalsfjord 
 Telefon:  Org. nr:  
6133Lauvstad 70055064  939 760 946  

 
 
 
  

 
 
      
      
                                    REFERAT                                               Dato: 16.10.17 
 
MØTE:Su/skulemiljøutval  
Møtedato:05.10.17 Møtetid: 19.00-20.00 Stad: Møterom, Dalsfjord 

skule 
Møteleiar: Eles Lill Riise 
 

Referent: Else Lill Riise 

Til stades: Ann- Elin Overvoll Lillebø, Inger Johanne 
Johnsen, Trygve Espeland, Rune Brudevoll, Else Lill Riise 

Fråvær: Kjell Petter Wiik 

 
SAKLISTE 
Sak 01.17 – Rektor informerte om oppgåver knytt til SU/SMU. Rektor delte ut 
infomapper til SU/SMU medlemane. 
Sak 02.17 Konstituering av Su/Smu:Ann-Elin Overvoll Lillebø vart vald som leiar og  Inger 
Johanne Johnsen var vald til nestleiar for skuleåret 2017-18, rektor er referent, Trygve 
Espeland er representant frå lærarane- Elisabeth Trandal vara,  Rune Brudevoll er representant 
for andre tilsette- Bodil Stubbmo vara, kommunal representant Kjell Petter Wiik- Ingvild 
Remøy vara. Representantar frå elevrådet i saker som omhandlar elevane på skulen er: Simen 
Dalebø Kristensen og Vemund Mårstøl. 
Sak 03.17 – Endring av skuleveka for Dalsfjord skule frå 4 dagars veke, til 5 dagars veke for 
alle elevane 1.-10. trinn. Rektor la fram høyringsbrev i saka, og Su/SMU ynskjer alternativ to i 
høyringsbrevet. Elles tek ein høyringsbrevet til vitande slik det står. 
Sak 04.17 Ymse – Vi vart einige om eit nytt møte på nyåret- tysdag 16.01.17. 
 
Ref. Else 
 
 

 _ 

 VOLDA KOMMUNE 
Engeset barnehage 

Postadresse: styrar.engeset@volda.kommune.no. http://www.volda.kommune.no 
Gml Engesetvegen 9 
6102 Volda 

 
Telefon: 70079914 

 Org. nr: 
974007762 

 

     

  
Til   
Rebecca Riise Bjerknes,           kommunal representant. 
Heidi Fjukstad Aklestad,         foreldrerepresentant. 
Øyvind Espe,        foreldrerepresentant. 
Christine Haugen,                     tilsetterepresentant. 
Anne Bjørneset Følsvik,           tilsetterepresentant. 
 
 
Referat frå møte i Samarbeidsutvalet for Engeset barnehage, onsdag 1. november.  
 
Alle dei innkalla møtte, unnateke tilsetterepresentant Anne B. Følsvik som hadde meldt 
fråvær. 
 
Saksliste: 
 
Sak 1. Orientering ved styrar om Samarbeidsutvalet (SU), og utvalet sine oppgåver. 

§4 i Lov om barnehagar fastset at alle barnehagar skal ha eit foreldreråd og eit samarbeidsutval 
«For å sikre samarbeidet med barnas hjem, skal hver barnehage ha et foreldreråd og et samarbeidsutvalg. 
Samarbeidsutvalget skal være et rådgivende, kontaktskapende og samordnende organ. Samarbeidsutvalget 
består av foreldre/foresatte og ansatte i barnehagen, slik at hver gruppe er likt representert. Barnehagens eier 
kan delta etter eget ønske, men ikke med flere representanter enn hver av de andre gruppene. Barnehageeieren 
skal sørge for at saker av viktighet forelegges foreldrerådet og samarbeidsutvalget». 

Foreldrerådet består av alle foreldra i barnehagen. Engeset barnehage vel eit arbeidsutval AU, med to 
medlemmer frå kvar avdeling som representerer foreldrerådet. Dei har ansvar for ulike arrangement 
for barn og familier, som t.d. barnehagekafè og sommarfest og kan vere medarrangørar av dugnader. 
AU er bindeledd mellom barnehagen og foreldra og kan ta opp saker på vegne av dei. Styrar kan kalle 
inn til møter med AU ved behov, og AU har også eigne møter. 

Samarbeidsutvalet består av:                                                                                                                          
To foreldrerepresentantar; leiar og nestleiar i Au,                                                                                            
To tilsetterepresentantar med vara; ein pedagog og ein assistent/fagarbeidar,                                              
Ein eigarrepresentant med vara, politisk valgt.                                                                                          
Styrar sit som sekretær i SU. 

Aktuelle saker for SU.   
 Godkjenne barnehagen sin årsplan.  
 Uttale seg om innhaldet i det pedagogiske arbeidet i barnehagen 
 Uttale seg om drifta av barnehagen, t.d. omorganiseringar, større innkjøp, 

bygningsmessige endringar m.m. 
 Arrangere foreldre/temamøter o.a. 
 Uttale seg ved endringar i vedtektene. 
 Ta opp aktuelle saker med eigar.  
 Kalle inn til Foreldrerådsmøter. 
 Svare på høyringar etc. 

Vår ref.:  Side 2 av 3 

Sak 2.  Konstituering av SU; val av leiar.  
Heidi Fjukstad Aklestad vart valgt til leiar i Samarbeidsutvalet i Engeset barnehage for 
barnehageåret 2017/2018. 
 
Sak 3.  Godkjenning av Årsplanen.  
          Årsplanen vart godkjent av SU utan merknader 
 
Sak 4.  Orienteringsaker. 
Orientering i forhold til utgreiing av drifta av kommunale barnehagar. 
Kommunestyret har bedt administrasjonen legge fram ei utgreiing om ei evt. strukturell endring 
av barnehagedrifta i sentrum, med fokus på lokalisering, kapasitet, økonomi og pedagogiske 
konsekvensar for barnehagane Sollia, Oppigarden og Engeset.  

Alle dei tre kommunale sentrumsbarnehagane er gamle og har behov for betydeleg opprusting. Dette 
gjeld særleg for Sollia og Oppigarden, men også Engeset ber preg av å vere ein barnehage som 
nærmar seg 30 år (opna 01.09.89). Det er behov for ulike bygningsmessige forbetringar og barnehagen 
stettar ikkje krava til moderne barnehagedrift m.a. når det gjeld grupperom, garderobeforhold og 
arbeidsplassar til personalet. I gjeldande økonomiplan er det også foreslått å gjere bruk av arealet og 
evt. bygningane til Engeset ved ei framtidig utviding av Omsorgsenteret.                                                                                                         
Administrasjonen foreslår å bygge ein stor barnehage som skal erstatte dei tre eksisterande 
barnehagane. Dei legg til grunn at dette vil verte ei forbetring både pedagogisk og økonomisk i forhold 
til slik situasjonen er i dag.                                                                                                                       
SU ytrar at det kan bli krevande for barn og foreldre i vårt område dersom ein ny barnehage skal 
plasserast der Sollia og Oppigarden ligg. Mange får lang veg, noko som vil bety mykje «unødig» 
bilkøyring. Vi ser at foreldra i stor grad søker barnehageplass i nærmiljøet sitt, m.a. fordi 
leikekameratar i nabolaget og kven barna skal gå på skule saman med, har mykje å seie ved valg av 
barnehage. Vi merkar også at mange er skeptiske til ein så stor barnehage. 

Tenesteutval for oppvekst og kultur, TOK, kjem på synfaring til Engeset barnehage 6.desember. 

Oppvekstsjefen vil kalle inn til møte med personalet i barnehagen for å informere om administrasjonen 
sine planar og vurderingar. AU/SUmedlemane vil bli invitert til å delta på møtet. I etterkant av dette 
møtet vil SU vurdere om det er aktuelt å kalle inn foreldra til foreldrerådsmøte for at alle skal få 
informasjon om saka. 

 Sak 5.   Eventuelt.                 

 
 
13.11.17 
 
Referat: Inger Anne K. Holm, 
              Styrar. 

 
 

 
 

 
 
 

 
 

13



Vår ref.:  Side 3 av 3 

14



  VOLDA KOMMUNE 
 

                                             

SAKSDOKUMENT 
 
Sakshandsamar:   Inger-Johanne Johnsen Arkivsak nr.:   2016/102 
 

 Arkivkode:   144 
 
 Utvalsaksnr Utval Møtedato 
19/17 Tenesteutval for oppvekst og kultur 05.12.2017 
 
 
HØYRING - KULTURMINNEPLAN  
 
 
Administrasjonen si tilråding: 
Saka vert lagt fram utan tilråding. 
 
 
 
 
 
 
 
Vedleggsliste: 
 
 Kommunedelplan for kulturminne 2017-2021, planframlegg datert 6. november 2017 
Uprenta saksvedlegg: 
 
 
Samandrag av saka: 
 
 
Saksopplysningar/fakta: 
 
Volda formannskap, som planutval, har i møte 14. november 2017 gjort vedtak om å legge 
kommunedelplan for kulturminne 2017-2021 ut til høyring og offentleg ettersyn i samsvar med 
plan og bygningsloven § 11-14.  
 
Formålet med planen er å gje ei oversikt over kulturminne i kommunen, og identifisere 
kulturminne som ikkje har eit formelt vern i dag, men som er viktige å ta vare på for framtida.  
Planen i seg sjølv gir ikkje grunnlag for vern, men peikar på behovet for dette gjennom  
framlegg til omsynssoner for eit utval kulturminne, og skal leggast til grunn for arbeidet med 
kommuneplanen sin arealdel.  
Planen er ein kommunedelplan, og med dette ein del av kommunen sitt overordna planverk, og 
skal leggast til grunn for arbeidet med kommuneplanen sin arealdel.  

Utarbeiding av ein kulturminneplan er forankra i kommunen sin planstrategi, og er også ein del 
av ei nasjonal satsing frå Riksantikvaren og Møre og Romsdal fylkeskommune. Volda kommune 
sette i gang arbeidet med å utarbeide kulturminneplan for Volda kommune, planprogrammet vart 
lagt ut på høyring og vart seinare vedteke av kommunestyret i sak 77/16 den 16.06.2016. 
 
Merknadsfrist er sett til 5. januar 2018. 
 
 
 
 
 
 
sektorsjef kultur og serviceInger-Johanne Johnsen 
 
 
Utskrift av endeleg vedtak: 
Servicekontoret/sakshandsamar 

  VOLDA KOMMUNE 
 

                                             

SAKSDOKUMENT 
 
Sakshandsamar:  Inger-Johanne Johnsen Arkivsak nr.:  2014/979 
 

 Arkivkode:   614 
 
Utvalsaksnr Utval Møtedato 
206/17 Formannskapet 28.11.2017 
 Kommunestyret  
20/17 Tenesteutval for oppvekst og kultur 05.12.2017 
 
 
UNGDOMSKLUBB  
 
Handsaming: 
Dan Helge Bjørneset reiste spørsmål om habilitet. Han har levert tilbod om leige av lokale til 
ungdomsklubben, jf. fvl. § 6, 1. ledd, a. Dan Helge Bjørneset tok ikkje del i handsaminga og 
røystinga over spørsmål om habilitet. 
 
Røysting habilitet: 
Dan Helge Bjørneset vart samrøystes kjent inhabil. 
 
 
Røysting (åtte røysteføre): 
 
Tilrådinga frå administrasjonen vart samrøystes vedteken.  
 
 
Tilråding i formannskapet - 28.11.2017 til kommunestyret: 
Kommunestyret syner til saksutgreiinga og sluttar seg til at det vert iverksett ein prosess for 
gjennomgang av tiltak retta mot ungdom som førebyggings- og inkluderingstiltak.  
 
Rådmannen vert beden om å leggje fram sak for tenesteutval for oppvekst og kultur om 
mandat, prosess og tidsfrist. Kommunestyret vil kome attende til nærare handsaming av ev 
finansiering og rammer for ungdomstilbodet basert brei involvering i prosess og innstilling 
frå tenesteutvalet. Inntil dette er avklart vert det ikkje inngått avtale om ev leige av eksterne 
lokale.  
 
 
Dan Helge Bjørneset tok sete. 

Administrasjonen si tilråding: 
 
Kommunestyret syner til saksutgreiinga og sluttar seg til at det vert iverksett ein prosess for 
gjennomgang av tiltak retta mot ungdom som førebyggings- og inkluderingstiltak.  
 
Rådmannen vert beden om å leggje fram sak for tenesteutval for oppvekst og kultur om 
mandat, prosess og tidsfrist. Kommunestyret vil kome attende til nærare handsaming av ev 
finansiering og rammer for ungdomstilbodet basert brei involvering i prosess og innstilling 
frå tenesteutvalet. Inntil dette er avklart vert det ikkje inngått avtale om ev leige av eksterne 
lokale.  
 
 
 
 
Vedleggsliste: 
Utkast til leigeavtale Industrigata 17. 
 
 
Samandrag av saka: 
 
Ungdomsklubbkonseptet vart etablert med bakgrunn i situasjonen for 40 år sidan. Det har 
ikkje vore ein breiare gjennomgang av tilbodet og målgruppa ut utviklinga og den situasjonen 
ungdomen står overfor i dag. Rådmannen vil derfor rå til ein gjennomfører ein prosess med 
brei involvering av ungdomen sjølv og faginstansar før ein konkluderer vidare i saka.  
 
I sak 150/16 gjorde Volda kommunestyre følgjande vedtak: 
  

1. Det vert vurdert leige av nye lokale for ungdomsklubben i Volda i budsjett og 
økonomiplan for 2017-2020.  

2. Ungdomsklubbtilbodet vert evaluerte i løpet av 2018.  
 

I budsjettvedtaket i desember 2016 , punkt 43 blei det vedtatt at det skulle gjerast ei ny vurdering 
av om det var mogleg å få til nye og meir tenelege lokale for ungdomsklubben. 
 
Ungdomsklubben i Volda hadde tidlegare ein leigeavtale med Partners Eigedom i «Telebygget». 
Leigeavtalen gjekk ut 31. mai 2014. Det var ei svært dyr leige berre for bruk av lokalet for eit par 
kveldar i veka, og avtalen vart derfor ikkje lenga. I 2014 blei det vedteke at ei mellombels drift av 
ungdomsklubben skulle lokaliserast til salongen på samfunnshuset i påvente av ei betre løysing. 
Ungdomsklubben har fram til no hatt tilhald på Salongen (: 2. etg på samfunnshuset), men har 
vore stengt sidan medio mai 2017 pga renoveringa av samfunnshuset. 
 
Saksopplysningar/fakta: 
Ungdomsklubben i Volda har i 40 år vore ein rusfri, haldningsskapande og inkluderande 
opphaldsstad for ungdomen i Volda. Klubben har vore ein nøytral, sosial mestringsarena der 
ungdom sjølv i stor grad er med på å forme tilbodet og jobbar frivillig for å skape noko for andre. 
Dei har mellom anna ansvar for kiosk/kafédrift, billettering og registrering, ansvar for 
planlegging og gjennomføring.  
 
Klubben har biljardbord, brettspel, dataspel, sittegruppe, tv, moglegheit for å kjøpe litt snop/enkel 
mat, men manglar t.d. moglegheit for å ha øvingslokale for lokale band og å kunne arrangere 
diskotek og konsertar, som ofte blir sett på som sjølve livsnerven i ein ungdomsklubb. 

Talet på brukarar av ungdomsklubben i Volda har minka etter at klubben flytta frå Telebygget til 
Salongen på samfunnshuset. I 2016 og 2017 varierte antal brukarar ein stad mellom 0 – 10 stk.  
Dei låge besøkstala blir i stor grad kopla opp mot at lokala på Salongen vert opplevd som å vere 
ei dårleg løysing for eit ungdomsklubblokale. Når ungdom blir spurt kvifor dei ikkje går på 
ungdomsklubben, svarar dei ofte at det er på grunn av at lokala ikkje er gode: Salongen er liten - 
det er berre eitt rom og har svært avgrensa moglegheit til å ha ulike aktivitetar parallelt.  
 
Våren 2017 bad Volda kommune eigarar av lokale som kunne vere aktuell som mellombelse 
lokale for ungdomsklubben om å ta kontakt for vidare drøftingar. Ingen meldte seg innan fristen. 
I ettertid har kommunen blitt kontakta av Industrigata 17/Dan Bjørneset som ønskjer å tilby 2. etg 
i Industrigata 17 som lokale til ungdomsklubben.  
 
I tillegg har Volda Rullarlag tidlegare foreslått eit samarbeid med Volda kommune, der 
kommunen og rullarlaget kan samarbeide om å bygge eit felles lokale ved idrettsparken. Det 
føreligg pr dags dato ingen konkrete byggeplanar. 
 
 
Kommunen har ikkje fått andre tilbod om lokale, og alternativa er derfor  
 
A: Halde fram med dagens driftskonsept: 

1) Leige Industrigata 17 over ein prøveperiode på ca 2 år 
2) Klubben held fram i lokala i Salongen/2. etg på samfunnshuset.  
3) Inngå samarbeid om nye, felles lokale ved idrettsparken, som kan nyttast til klubblokale i 

kombinasjon med andre aktivitetar i idrettsparken. 
 

B: Vurdere driftskonseptet og vurdere behov og kva som er rette tiltak ut frå dagens situasjon 
Vurdere om midlane som er avsett til drift av ungdomsklubben skal nyttast på anna vis t.d 
til tiltak og aktivitetar retta spesielt mot ungdom/ulike ungdomsgrupper. 
 
 

A: Dagens driftskonsept 
 
Industrigata 17 
Det er utarbeidd eit utkast til kontrakt mellom Industrigata 17 og Volda kommune, og det har 
vore forhandla om ein avtale der ein kan leige eit samla bruttoareal på 295 m2 (årleg leigepris kr 
320.000) (dvs 1084 kr pr m2), alternativt ein  mindre del av arealet (ca 200 m2 – årleg leige ca 
217.000 kr)  . Dersom det blir inngått avtale om å leige dette lokalet (eller delar av det) til 
ungdomsklubb, må det reknast utgifter til oppussing, i tillegg til utgifter til reinhald, renovasjon 
og straum. Dersom dette lokalet skal nyttast til ungdomsklubb, må det vurderast kor stort lokale 
ungdomsklubben skal leige. Leiar av ungdomsklubben har vore på synfaring og vurdert at lokala 
kan vere teneleg til lokale for ein ungdomsklubb.  
 
Industrigata 17 ligg rett ved siden av utestaden ”Rokken”, og det må gjerast ei vurdering av om 
det er ønskeleg å ha ein rusfri ungdomsklubb så nær ein skjenkestad.  
 
Samfunnshust/Salongen: 
Skal ungdomsklubben halde fram med drifta si på samfunnshuset når EPC-prosjektet er ferdig 
(etter planen over nyttår 2018)? Det vil truleg bli svært vanskeleg å rekruttere ungdom til 
klubben, dersom ein vel å halde fram med drift i dagens lokale. Dersom ungdomsklubben skal få 
oppslutning frå ungdomen, så er ein nødt til å få auka areal til klubblokale, slik at klubben kan ha 
fleire parallelle aktivitetar. Ei moglegheit er å ta i bruk lokala i 1. etg på samfunnshuset som 
kulturskulen hadde fram til den blei flytta til Øyra. Det vil i så fall krevje ein del renovering, men 
det vil kanskje vere ein aktivitet ein kan involvere ungdommen i.  

Ulempa ved å bruke delar av samfunnshuset som lokale for ungdomsklubben, vil bl.a. vere at det 
blir utfordrande for dei 1-2 tilsette som er på jobb å halde oversikt/kontroll over det som skjer på 
klubbkveldane når aktiviteten blir fordelt på to etasjer. Dessutan vil kanskje Salongen sitt 
”stempel” som ueigna lokale til ungdomsklubb, bli hengande ved ein klubb lokalisert til 
samfunnshuset, og det vil då bli vanskeleg å få rekruttert ungdom til klubben. 
 
Flytte ungdomsklubben til området ved idrettsparken? 
Volda rullarlag har tidlegare teke kontakt med Volda kommune og foreslått at Volda Rullarlag og 
ungdomsklubben samarbeider om å bygge eit hus som kan romme ungdomsklubb og andre 
relaterte aktivitetar. Rullarlaget meiner at ein ungdomsklubb med tilbod om musikk, spel og 
andre aktivitetar kunne vere eit godt tilskot saman med fotball, innandørs og utandørs skating og 
evt. andre tilbod. Ein ungdomsklubb vil kunne integrere fleire interesser saman, der ein t.d. kan 
vente på ungdomskafé, spele eller finne andre aktivitetar før og etter handball, fotball, skating, 
kino osv. 
Rullarlaget ser for seg at det er mogleg å bygge ungdomsklubb-hus på området. I så fall må 
kommunen truleg stille med tomt og bidra til finansiering. Men dersom det blir aktuelt å sette i 
gang prosessen for å få bygd eit klubblokale i dette området, så vil det gå med tid til finansiering, 
planlegging, byggesøknad og byggeprosess.  
 
B: Gjennomgang av driftskonseptet – vurdering av tiltak ut frå oppdatert behov 
 
Ungdata som viser psykiske utfordringar hos unge, samt fråfallsprosenten i vidaregåande skule, 
er indikatorar på at det er behov for samordnande tiltak for å førebyggje og inkludere grupper av 
ungdom i sosiale aktivitetar og mestringsarenaer. Spørsmålet er om ungdomsklubben etter dagens 
driftskonsept er det rette. Treffer vi målgruppa godt nok, er aktivitetane med eit klubblokale med 
musikk og spel det som treffer best, brukar vi ressurane effektivt nok overfor målgruppa? Tida 
kan vere inne for at ein tek ein gjennomgang av dette saman med ungdomane sjølve, 
faginstansane som skulehelsetenesta, skulane, barnevernet og foreldre mv.  
 
Det er viktig å nå ut til den gruppa som kan falle utanfor og som ikkje deltek i dei etablerte 
organiserte tilboda for ungdom. Dette handlar om tidleg innsats, og tiltaket bør sjåast i 
samanheng med det samla tiltaksapparatet for å førebyggje mot fråfall og utanforskap. 
Kommunen må også på dette området sikre effektiv bruk av ressursane, slik at ein treffer 
målgruppa og at tiltaka har effekt. I den samanheng bør ein stille spørsmål om Volda kommune 
som har fleire tusen kvadratmeter lokale ledig på kveldstid må bruke ca kr 200 000 til eigne 
lokale for ein ungdomsklubb. Ei anna problemstilling er om desse midlane heller kan brukast til 
tilsette som arbeider med ungdomen, og ev om ein kan nytte fleire arenaer. Dette er 
problemstillingar som ein kan finne løysingar på gjennom ei utgreiing og prosess saman med dei 
involverte.  
 
Slike tiltak bør ha som målsetting å engasjere ungdom frå ulike miljø/med ulike  interesser og gje 
dei nye møtestadar. Eit samarbeid med ulike sektorer, lag og organisasjonar er sjølvsagt. 
Samtidig må framtidig tilbod også fange opp behovet for sosiale medie som 
kommunikasjonskanal og møtestad.  
 
I eit folkehelseperspektiv spelar ulike møtestader ei viktig rolle i arbeidet med førebygging av 
utanforskap. Det er viktig at ungdom får moglegheit til å delta på ulike lågterskeltilbod og rusfrie 
arenaer for å førebygge utanforskap. Slike tilbod kan også fungere som ein sosialiserings- og 
mestringsarena ved at ungdom sjølv står som med-arrangør og ved å vere open for alle; både for 
organisert og uorganisert ungdom. 
 
Døme på slike tiltak kan vere ulike «pop-up-tilbod»: t.d. konsertar i samarbeid med Rokken, 
ungdomsfestival, ulike kurs, anti-rus-arrangement, skrivekurs, i tillegg til å halde fram med 
UKM-arrangement (:Ungdomens kulturmønstring) og Bandcamp. Naturlege samarbeidspartnarar 
er t.d. skule, barnevern, helseteneste, kulturskule, politi, Røde Kors, frivilligsentralen, biblioteket 

osv. Eit mogleg scenario som alternativ til eit fast opplegg, kan vere å leige lokale når det er 
behov for det, til dømes Rokken, Fotballhallen og kulturskulen.  
Leiar for ungdomsklubben er tilsett i 50% stilling, og kan evt. vere koordinator/prosessleiar for 
dei ulike tiltaka, engasjere og involvere ungdom i ulike målgrupper og kartlegge kva som er 
behovet. 
 
Ved ei slik løysing vil målgruppa framleis vere den same som for ungdomsklubben: ungdom 
mellom 13 og 18 år, og ein bør søke mot å få involvert eit størst mogleg tverrsnitt av 
ungdomsgruppa. Ein må derfor aktivt ta kontakt med ulike miljø – ikkje berre dei som står 
utanfor, men også ungdom som er organisert i idrett, i musikkmiljø etc. På den måten får ein eit 
breiast mogleg nedslagsfelt. Det er viktig at dette blir eit tiltak for alle, uavhengig av interesser, 
ferdigheiter og inntekt.  
 
 
Ressursbruk 
Budsjettet til Volda ungdomsklubb i 2017 er på omlag 700 000 kr, ein stor del av dette er 
lønnsmidlar (klubbleiar i 50% stilling + klubbmedarbeidarar som arbeider 5-8 timar pr veke).  
Dette er basert på «gratis» lokale i samfunnshuset. Skal kommunen leige eksterne lokale, td til kr 
200 000 i året, så må driftsbudsjettet plussast på med kr 200 000. I tillegg kjem ev oppussing mv.  
 
Helse og miljøkonsekvensar: 
Sett i eit førebyggjande perspektiv er det viktig å oppretthalde og utvikle rusfrie tiltak retta mot 
ungdom, som bidreg til å motvirke utanforskap gjennom aktivitet og arbeid og som kan knytte 
ulike ungdomsgrupper saman.  
Gode, rusfrie samlingsstader for ungdomen vil gje også ein helse- og miljøgevinst i form av eit 
positivt oppvekstmiljø i kommunen. 
 
Økonomiske konsekvensar: 
Dersom ungdomsklubben skal leige nye lokalar, vil dette krevje ei auke i budsjettet til 
ungdomsklubben. Dette vert å vurdere i komande budsjett og økonomiplan. Dersom kommunen 
godtek tilbodet i Industrigata 17 vil det representere ein tilleggskostnad på kr 217.000, slik at 
budsjettet for ungdomsklubben vil auke frå om lag kr 700 000 til kr 917.000 kr. 
 
Vurdering og konklusjon: 
 
Rådmannen meiner det er naturleg å gjere ein refleksjon rundt ungdomstilbodet, og om tilbodet 
med ein fast møtestad med eit fast opplegg er det rette tiltaket for å førebyggje mot utanforskap 
og inkludere sårbare grupper i fellesskapen. Dette bør sjåast i lys av utfordringane kopla til 
resultata frå Ungdata, ungdomane sine eigne behov og faglege erfaringar og råd. Det er ikkje 
tilstrekkeleg å høyre berre eit utval av ressurssterk ungdom representert ved t.d ungdomsrådet. 
Ein bør gjennomføre ei kartlegging der ein kjem i direkte kontakt med eit større utval 
ungdomsskuleelevar. Det sentrale vil vere å få kunnskap om korleis kommunen kan tilretteleggje 
for at dei som er i risiko kan oppleve meistring på arenaer der dei vert integrert i fellesskapen.  
 
Rådmannen vil rå til at det vert utgreidd mandat og prosess overfor tenesteutval for oppvekst 
og kultur der ein kartlegg behova, tydeleggjer formålet og utgreier løysing. Dette bør gjerast 
innan eit tidsrom på ca 3 månader, og at ein i denne time-out perioden brukar 
ungdomsklubbleiaren som prosjektleiar.   
 
 
Rune Sjurgard      Inger-Johanne Johnsen 
Rådmann      sektorsjef kultur og service 
 
 
Utskrift av endeleg vedtak: 

Administrasjonen for vidare arbeid 

Leigekontrakt Industrigata 17

LEIGEKONTRA

VOLDA KOMMUNE

S,sksrv: Tri sur(

Loperr iNkjyti
4.

2/AJUN207

Arkivde,1

KlasserirT,P•

Klasserq, S:

AVTALEN SINE PARTAR

Utleigar Industrigat AS

Adresse : Industrigata 17, 6101 Volda
Telefon : 92 41 54 17
E-post : dangleikeland.no
Org. nr, : 998 064 929

Leigetakar Volda kommune

Adresse : 6100 Volda
Telefon
E-post
Org. nr. •
Leigetakar er registrert i meirverdiavgiftsmantalet.

Leigeobjektet si adresse Industrigata 17, 6100 Volda

Kommune : 1519 Volda
Gard nr. : 19
Bruk nr. : 650 m.fl.

LEIGEOMEKTET sIrr AREAL (målt etter reglene i Norsk Standard 3940)

Samla brutto leigeareal BTA 295 m2

Alle areal er brutto BTA; for disponibelt lokale vert arealet målt til midt i skillevegg mot nabolokale, til
grenselinje mot felles gangareal, utside vegg mot innvendige fellesareal og vidare til ytterveggen si
utside.

./. Leigearealet går fram av teikning som ligg ved denne avtalen, jf. vedlegg nr. 1.

LEIGEPERIODE

Leigeavtalen gjeld frå 	

I leigeperioden gjeld det gjensdig oppseiingsrett med 6 mnd. varslingsfrist fom. August 2018.

LEIGE

4.1 Leige

Årleg leige er kr. 320.000,00 for samla brutto leigeareal BTA,jf. pkt. 2 over. Leiga vert tillagt
meirverdiavgift i samsvar med til ei kvar tid gjeldande sats.

Side i av 5
sign. utleigar sign. leigetakar

Leigekontrakt IndustrIgata 17

4.2 Betaling av leige

Leiga startar 8 lope frå 	 Leiga skal betalast forskotsvis kvart kvartal med forfall 1. januar, 1.
april, 1. juli og 1. oktober.

4.3 Regulering av leigesummen

I leigeperioden skal avtalt leige, jf. pkt. 4.1, kvart år regulerast samsvarande med eventuell auke i
Statistisk Sentralbyr8 sin konsumprisindeks (KPI), forste gong med verknad fra 1.1.2019 og deretter frå
1. januar i dei påfolgande 8r. Basisindeks KPI pr. 1.1.2018 vert lagt til grunn ved forste gongs regulering.
Negativ utvikling i KPI skal ikkje nyttast.

Skulle det verte innfort auka meirverdiavgift eller auka og/eller nye skattesatsar og avgifter som fell p8
eigedomen, kan utleigar legge til leiga den del som fell på lokalet.

Dersom offentleg mynde i perioden skulle forby leigeregulering, skal utleigar straks forbodet er oppheva
kunne regulere leiga opp til det nivå leiga ville hatt ved normal leigeregulering etter kontrakta.

4.4 Bankgaranti / depositum

Det vert ikkje stilt krav om bankgaranti.

DRIFTSKOSTNADER / FELLESKOSTNADER

Leigetakar dekker alle eigne driftskostnader knytt til bruk og drift av lokale herunder og eigen
renovasjonsordning. Lokalet har ikkje eigen straummålar. Sidan forbruk er vanskeleg 8 stipulere kan
minusmålar monterast og forbruk vil verte 8 fakturere i flg. avlest forbruk.

BRUK AV LOKALA

6.1 Bruksområde

Lokalet skal berre nyttast til klubblokale for Volda Ungdomsklubb og aktivitetar som er naturleg 8 knyte til
den. Skifte av forern8l eller forandring av verksemda i lokalet elles er ikkje tillete utan etter utleigar sitt
skriftlege loyve.

Dersom leigetakar sin endra bruk av lokalet medforer auka økonomisk belastning for utleigar, pliktar
leigetakar 8 dekke meirkostnaden inklusive kostnader, refusjonskrav på mva.,renter etc.

Lokalet vert utleigd til Ungdomsklubb med den aktiviet som naturleg høyrer til. Lokalet elles må ikkje
nyttast på ein slik rake at eigedomen sitt omdorne vert skadd eller slik at det forer med seg rystelsar,
støy, lukt eller anna som sjenerer andre leigetakarar eller naboar.

Leigetakar er til ei kvar tid ansvarlag for at verksenida i lokalet vert driven i samsvar med gjeldande
lover, forskrifter og reglar. Leigetakar må innhente eventuelle offentlege !olive og etterkome eventuelle
offentlege påbod som er ein folgje av leigetakar si verksemd. Leigetakar må sjolv koste alle tiltak i
samband med dette.

Leigetakar får ikkje utan utleigar sit Wye nytte nokon del av eigedomen sitt fellesareal eller
utomhusanlegg til lagring eller anna foremål.

Leigetakar plikter 8 folgje dei instruksar for tekniske anlegg som til eikvar tid gjeld for eigedomen, samt
folgje eventuelt andre instruksar som utleigar utarbeider for drift av eigedomen.

Side 2 av 5
sign. utleigar sign. leigetakar

Leigekontrakt Industrigata 17

INNREIING OG STANDARD

7.1 Standard på lokalet

Lokalet veret akseptert overteke som det framstår pr. d.d. Bilete og dokumentasjon elles vert 8
utarbeide for overtaking.

7.2 Leigetakar si innreiing og eigne arbeider

Leigetakar utforer sjolv all innreiing i lokalet ut over fastsett standard, jf. pkt. 7.1, som er nodvendig for
at lokalet på forsvarleg måte skal kunne nyttast til den skisserte bruken.

DRIFT OG VEDLIKEHALD

Leigetakar plikter for eiga rekning 8 halde det innvendige vedlikehald og reinhald. Leigetakar har den
fulle vedlikehaldsplikt for det leigde lokalet, herunder vindusruter, vinduspostar, vinduskarmar,
innretningar som høyrer til for avlop og forsyning av vatn, gass, varme og straum til elektriske
installasjonar i leigetilhovet.

Utleigar plikter 8 halde eigedomen utvendig godt vedlike.

Leigetakar plikter 8 behandle det leigde lokalet, som eigedomen for &rig, med nødvendig aktsemd og
vert elles erstatningspliktig for all skade som skuldast han sjolv, sine tilsette eller andre som han har
gjeve adgang til lokalet eller eigedomen for &rig.

Leigetakar plikter 8 varsle utleigar ved e-post, SMSeller pr. telefon, om utleigar oppgjev slik, om all
skade som oppstår eller som leigetakar vert merksam IA Ved manglande varsling om skade innen
rimeleg tid, vil utbetring uansett årsak verte leigetakar sitt ansvar. Ved skade som krev umiddelbare
tiltak fra utleigar si side vert det foresett at varsling skjer umiddelbart.

FELLESAREAL

9.1 Kva fellesareala omfattar

Fellesareala omfattar alle areal i og ikring anlegget som er avsett for felles bruk. Fellesareala kan
utvidast, innskrenkast eller endrast av utleigar. Endring av fellesareal som medforer openbar og
vesentleg skade for leigetakar, gjev rett til erstatning for dokumentert Wort skade eller rett for
leigetakar til 8 reforhandle leigekontrakta.

9.2 Reglar for bruk

Bruk av fellesareala er underlagt folgjande reglar:

FeIles laste- og losseareal, romingsvegar, samt areal for intern varetransport skal haldast fri
for hindringar. Leigetakar plikter snarast mogleg 8 fjerne varer, utstyr og materialer frå
desse areala og ikkje nytte areala som lagerplass.

Leigetakar har sjolv ansvar for soppel og avfallsordning og må spiv syte for
henting/transport til eigna godkjend deponi.

Reglar knytt til bruk av fellesareala kan endrast av utleigar. Leigetakar plikter 8 folgje dei til en kvar tid
gjeldande reglar og bestemmelsar for desse areala, samt 8 sorgje for at desse vert folgde av tilsette,
leverandorar og andre som kan knytast til leigetakar si verksemd i lokalet.

FRAMLEIGE

Leigetakar har ikkje rett til 8 framleige eller 8 overdra leigeretten til det leigde lokalet.

OVERLEVERING AV LOKALAVED LEIGETIDA sIrr UTLØP

Ved leigetida sitt utlop skal lokalet leverast attende i rein- og ryddiggjort stand. Leigetakar har ikkje
ansvar for verdiminke som folgjer av elde og alminneleg slitasje. Om leigetakar målar-/bygg om heile
eller deler av lokalet, kan utleigar krevje at lokalet vert tilbakefort til opprinneleg farge/stand for
overlevering jfr.pkt. 7.1.

Fast inventar, skiljeveggar, dorer, elektriske installasjonar, WS-utstyr, himling, belysning, golvbelegg o.a.
som leigetakar har installert i lokalet, tilkjem ved leigetilhovet sit utlop utleigar utan vederlag så sant
ikkje utleigar krev desse fjerna. Spesialutstyr som lysriggar o.l. kan demonterast etter leigetakar sine
ynskjer.

FORCE MANURE

Streik, lockout, blokade eller anna som utleigar ikkje rår over, som t.d. krig, opptoyer, brann, eksplosjon
eller inngripen av offentlig mynde, fritek utleigar frå å oppfylle sine plikter i henhold til kontrakta i den
grad dei ikkje kan oppfyllast uten unormalt hoge kostnader.

Utletigar kan med oyeblikkeleg verknad heve leigekontrakta dersom lokalet vert oydelagt av brann eller
anna hendelig hending, uansett om den skjer for eller etter leigetakar si overtaking av lokalet. Vert
lokalet restaurert med ny utleige som formål skal leigetakar ha fortrinnsrett til ny leige.

Ved hendingar skissert over er Utleigar friteken frå 8 betale erstatning av noko slag dersom slik
erstatning ikkje vert dekt av Utleigar si ordinære forsikring.

MISLEGHALD

Vert leige og/eller andre avtalte tilleggsytingar ikkje betalt innan 14 dagar etter at skriftleg p8krav er
sendt, vedtek leigetakar tvangsfråviking utan soksmål etter tvangsfullbyrdelseslovens § 13-2, 3. ledd,
bokstav a. Påkravet etter tvangsfullbyrdelseslovens § 4-18 skal innehalde varsel om utkasting dersom
frivillig fråflytting ikkje skjer, og at slik utkasting kan unngåast dersom leige / avtalt tilleggsyting, med
renter og kostnader vert betalt for utkastinga skjer.

Dersom leigetakar ikkje flyttar når leigetida er ute, vedtek leigetakar utkasting i.h.t.
tvangsfullbyrdelseslovens § 13-2, 3. ledd, bokstav b.

Gjer leigetakar seg skuldig i vesentleg misleghald av sine plikter etter leigekontrakta, går konkurs, opnar
akkord eller vert gjenstand for annan likvidasjon, har utleigar rett til å heve kontrakta med oyeblikkeleg
verknad. Leigetakar er frå hevingstidspunktet uberettiga til å foreta realisasjon av eventuelt pantsette
aktiva til fordel for panthavar frå lokala utan utleigar sitt skriftlege samtykke. Panthavar kan heller ikkje
for eigen rekning foreta slikt salg frå lokala eller på annan måte disponere lokala. Ved heving pliktar
leigetakar å flytte frå lokala på det tidspunkt utleigar bestemmer.

Dersom leigetakar flyttar etter utkasting eller etter krav fra utleigar på grunn av vesentleg mislighald,
pliktar han 8 betale for attståande leigetid med frådrag av det som utleigar får inn ved ny utleige.

Gjer leigetakar seg skuldig i vesentleg misleghald av kontrakta kan utleigar heve kontrakta med
oyeblikkeleg verknad, og leigetakar pliktar då 8 flytte ut av dei leigde lokala.

FORSIKRING

Kvar av partane held sine interesser forsikra. Utleigar er ikkje ansvarleg for skade eller tap som måtte
oppstA ved brann, vassledningsskade m.m. ut over det som vert dekt av utleigar sine forsikringar.

Leigetakar si forsikring skal i tillegg til eigne interesser dekke glasforsikring og avbrudd, samt vere slik
utforma at utleigar og dei øvrige leigetakarar vert haldne skadeslause i samband med skader som
oppstår i lokala eller på annan måte oppstår som følgje av leigetilhovet. Utleigar kan kreve nærare
dokumentasjon frå leigetakar vedkomande forsikringstilhove.

PROSESSUELLEBESTEMMELSAROG TILHØVET TIL HUSLEIGELOVA

Partane vedtek eigedomen sitt verneting i alle tvister som gjeld leigetilhovet. Leigetakar kan ikkje
gjennomfore motrekning mot utleigar i avtalt leige, felleskostnad o.l. med mindre motkravet er skriftleg
erkjent av Utleigar eller rettskraftig avgjort ved dom eller forlik. Dersom ikkje anna er bestemt i
kontrakta, gjeld husleigelova sine reglar.

UNDERSKRIFT OG TINGLYSING

Leigeretten kan tinglysast. Avtalt leige skal ikkje gå fram av tinglysinga. Utgifter med date skal dekkast
av den av partane som krev tinglysing. Ved eventuell tinglysing skal kontrakta med eventuell tilhøyrande
panteobligasjon ha prioritet etter pantegjeld / hefte som til ei kvar tid kviler på eigedomen. For0/rig er
kontrakta sideordna med eventuelle andre leigekontrakter som måtte bli 8 tinglyste på eigedomen.

Leigetakar gir med sin signatur under utleigar fullmakt til å slette tinglyst leigekontrakt seinast ein
månad etter leigetilhovet si avslutning. Ved utleigar si oppseiing av leigetilhovet aksepterer likeeins
leigetakar med sin signatur under at eventuell tinglysing vert sletta ved utløpet av den soksmålsfristen
som følgjer av husleigelova dersom adekvat søksmål då ikkje er reist. Leigetakar kan pantsette
leigekontrakta (pant i leigerett med driftstilbehor). Det vert få foresett at panthavar erklærer å slette
pantobligasjon(ane) når leigetilhovet er gått ut eller rettmessig avvikla.

Denne avtalen er signert i 2 eksemplar, derav utleigar og leigetakar beheld kvart sitt.

For utleigar: For leigetakar:

Volda, den . 20 	, den . 20

()1.) G- rt) yt 1W%'

Vedlegg: 1. Planteikning datert 201

